
I. DISPOSICIONS XERAIS
PRESIDENCIA DA XUNTA DE GALICIA

LEI 7/2017, do 14 de decembro, de medidas da eficiencia enerxética e garantia
de accesibilidade a enerxia eléctrica.

Exposicion de motivos

Galicia, do mesmo xeito que o resto de Espafia, ten que limitar ao maximo a importante
dependencia exterior de enerxia primaria. Isto, unido & necesidade de combater eficaz-
mente o cambio climatico para evitar que o0 quecemento global alcance niveis criticos,
obriganos a intensificar os nosos esforzos para mellorar os nosos niveis de eficiencia ener-
xética, que, sen dubida, resultaran un medio moi valioso para superar estes retos.

A Directiva 2012/27/UE do Parlamento Europeo e do Consello, do 25 de outubro de
2012, relativa a eficiencia enerxética, pola que se modifican as Directivas 2009/125/CE
e 2010/30/UE, e pola que se derrogan as Directivas 2004/8/CE e 2006/32/CE, establece
como obxectivo xeral sobre eficiencia enerxética chegar a 2020 cun aforro do 20 % no
consumo de enerxia primaria da Unién. Con este fin, débese crear un marco comun para
fomentar a eficiencia enerxética dentro da Union e establecer accions concretas que le-
ven a practica as propostas incluidas no Plan de eficiencia enerxética 2011 da Comision
Europea. Actualmente, o Plan nacional de accion de eficiencia enerxética 2017-2020, que
foi remitido a Bruxelas no mes de abril de 2017, responde a exixencia do artigo 24.2 da
Directiva 2012/27/UE do Parlamento Europeo e do Consello, do 25 de outubro de 2012,
que obriga todos os Estados membros da Union Europea a presentacion destes plans, o
primeiro en 2014 e, a continuacién, cada tres anos.

Este plan da continuacién ao Plan nacional de accion de eficiencia enerxética 2014-2020
e configurase como a ferramenta principal da politica enerxética neste eido, cuxa execu-
cion permitira alcanzar os obxectivos de aforro e eficiencia enerxética derivados da Direc-
tiva 2012/27/UE.

No informe de progreso de 2013 Espana estableceu que o obxectivo de consumo de
enerxia primaria para 2020 seria de 121,6 Mtep, € dicir, unha reducion de 41,2 Mtep con
respecto a prevision de consumo de enerxia primaria tendencial en 2020, o que repre-
sentaba unha reducion do 25,3 %, superior ao 20 % que se fixou como obxectivo para a

Unién Europea. Esta reducion representaba o 11,2 % do obxectivo de reducion de toda a
Union Europea (368 Mtep). Espafia contribuiria a este obxectivo con 2 puntos por riba da
porcentaxe que o consumo de enerxia primaria de Espafia ten sobre o consumo da UE-27.

No Plan nacional de accién de eficiencia enerxética 2014-2020, o escenario macroeco-
némico novo obrigou Espafa a revisar as previsions de consumo de enerxia primaria en
2020. Espana modificou a sua proposta e comunicou a Comision Europea un novo obxec-
tivo de consumo de enerxia. Con ocasion, agora, do Plan nacional de accion de eficiencia
enerxética 2017-2020, Espana recupera o obxectivo marcado no informe anual de progre-
so de 2013, para axustar os obxectivos as actuais previsions macroeconémicas. O con-
sumo previsto de enerxia primaria en 2020 situase en 122,6 Mtep, o que representa unha
reducién do 24,7 % respecto ao escenario de referencia ou tendencial.

Galicia debe conseguir un aforro de enerxia final en todos e cada un dos sectores equi-
parable, ou mesmo superior, ao de Espafia, tanto no sector industrial como no transporte,
residencial e equipamento, servizos publicos, agricultura e pesca. Por todo o anteriormente
exposto, proponse esta lei, que tera como finalidades fundamentais as seguintes:

a) Impulsar a eficiencia enerxética en todos os sectores e actividades, con criterios de
sustentabilidade ambiental, social e econdmica.

b) Establecer mecanismos de cooperacion e coordinacion da Administracion xeral do
Estado e das administracions locais no fomento do aforro e a eficiencia enerxética.

c) Establecer o liderado exemplarizante das administracions publicas e do conxunto do
sector publico no impulso e aplicacion de politicas de fomento da eficiencia enerxética.

d) Impulsar a 1+D+i nos ambitos da eficiencia enerxética.

Outra das grandes preocupaciéns da Galicia do noso tempo é que todos os fogares dis-
pofian da enerxia suficiente que lles posibilite unha vida digna e de calidade. Como é ben
sabido, a Directiva 2009/72/CE do Parlamento Europeo e do Consello, do 13 de xullo de
2009, sobre normas comuns para o mercado interior da electricidade e pola que se derroga
a Directiva 2003/54/CE, establece a necesidade de que os Estados membros adopten as
medidas necesarias para protexer os consumidores vulnerables no contexto do mercado

interior da electricidade. Asi, sinala expresamente que poderan incluir medidas especificas
relacionadas co pagamento das facturas de electricidade ou medidas mais xerais adopta-
das dentro do sistema de seguridade social.

A exposicion de motivos da Lei 24/2013 comeza dicindo: «A subministracién de enerxia
eléctrica constitue un servizo de interese econdmico xeral, pois a actividade econdémica e
humana non se pode entender hoxe en dia sen a sua existencia».

Como consecuencia, Espafia ditou o Real decreto lei 7/2016, do 23 de decembro, polo
que se regula o mecanismo de financiamento do custo do bono social e outras medidas de
proteccién ao consumidor vulnerable de enerxia eléctrica, coa finalidade de establecer un
réxime comun en todo o territorio para combater a denominada pobreza enerxética.

Unha vez aprobado e en vigor o desenvolvemento regulamentario da devandita norma-
tiva legal, pédese comprobar que se pretende a consecucién dos seguintes obxectivos:

1. Definir o consumidor vulnerable, asi como os requisitos que debe cumprir e acreditar,
atendendo as suas caracteristicas sociais e nivel de renda.

2. Establecer as condicions e o procedemento para solicitar o bono social ao que se
podera acoller o consumidor que cumpra os requisitos para ser vulnerable e os prezos das
tarifas de ultimo recurso (TUR) que lle seran de aplicacion.

3. Definir o mecanismo de financiamento e calculo do bono social e do custo da sub-
ministracién do consumidor a que fai referencia o artigo 52.4.j) da Lei 24/2013, do 26 de
decembro, do sector eléctrico.

4. Regular as condiciéns nas que pode ser suspendida a subministracién ao consumi-
dor con potencia contratada igual ou inferior a 10 kW, e os supostos e condicions baixo os
cales non podera ser suspendida a subministracién do consumidor ao que fai referencia o
artigo 52.4.j) da referida lei.

Sendo esta a situacion a nivel estatal, Galicia ten duas medidas sociais claras en vigor
para combater a denominada pobreza enerxética, que son as lifias de axudas que preten-
den apoiar a determinadas unidades familiares que estean por debaixo duns determinados
limiares de ingresos anuais e que cumpran, igualmente, determinadas circunstancias de
indole familiar coa percepciéon dunhas axudas, unha para complementar o bono social e/ou
facilitar o pagamento dos recibos eléctricos, que é a axuda cofecida como ticket eléctrico
social; e outra para evitar o corte de subministracién por falta de pagamento.

Ante a nova realidade normativa a nivel estatal, resulta mais axeitado redefinir as devandi-
tas medidas sociais co obxecto de que sirvan para que a aqueles consumidores vulnerables
severos que sexan recofecidos polos servizos sociais da Xunta de Galicia en risco de exclu-
sidn social se lles aboe, cando menos, o 50 % dos seus recibos eléctricos coa finalidade de
transformar as suas subministracions eléctricas en esenciais e, por tanto, en ininterrompibles.

Por todo o exposto o Parlamento de Galicia aprobou e eu, de conformidade co arti-
go 13.2 do Estatuto de Autonomia de Galicia e co artigo 24 da Lei 1/1983, do 22 de febreiro,
de normas reguladoras da Xunta e da sua Presidencia, promulgo en nome de EI-Rei, a Lei
de medidas da eficiencia enerxética e garantia de accesibilidade a enerxia eléctrica.

TITULO PRELIMINAR
Disposicions xerais

CAPITULO |
Obxecto e ambito de aplicacion da lei

Artigo 1. Obxecto e finalidade da lei

1. Esta lei ten por obxecto o fomento do aforro e a eficiencia enerxética para conseguir
a reducién de emisions de gases de efecto invernadoiro, reducir a dependencia enerxética
exterior e asegurar un abastecemento enerxético de calidade para toda a poboacion de
Galicia.

2. Establécense nesta lei medidas de actuacién para a promocion do aforro e a eficien-
cia enerxética e para conseguir o acceso a unha suficiencia enerxética a toda a poboacion.

Artigo 2. Ambito de aplicacion

A presente lei é de aplicacion a todos os sectores, instalacions e procesos transforma-
dores ou consumidores de enerxia.

CAPITULO Il
Principios xerais

A enerxia, clave para a sustentabilidade econémica, social e ambiental
Artigo 3. Concepto de pobreza enerxética

Para os efectos desta lei, entenderase por «pobreza enerxética» a situacién de dificulta-
de na que se encontre un fogar da Comunidade de Galicia para facer fronte ao pagamento

do seu consumo enerxético e que pode levar parella unha falla de acceso normalizado a
subministracién enerxética; e entenderase por «unidade de convivencia en situacion de
vulnerabilidade social» aquela que se encontre en situacion de pobreza enerxética.

Artigo 4.  Principios xerais

Esta lei esta informada polos seguintes principios:

a) Seguridade de subministracion enerxética.

b) Abastecemento enerxético pleno.

c) Competitividade econdmica.

d) Sustentabilidade ambiental.

e) Reducién das emisions de gases de efecto invernadoiro.

f) Desenvolvemento tecnoldxico destinado a eficiencia enerxética.

TITULO |
Aforro e eficiencia enerxética

Artigo 5.  Promocion do aforro e a eficiencia enerxética: instrumentos e medidas

O cumprimento desta lei en materia de aforro e eficiencia enerxética require a utilizacion
dunha serie de instrumentos técnicos, xuridicos, econémico-financeiros, de planificacion e
de informacién. Por iso, 0 Goberno establecera unha serie de instrumentos de promocion
do aforro e a eficiencia enerxética, entre os cales deberan incluirse:

a) Plans de aforro e eficiencia enerxética.

b) Incentivos econdémicos e/ou financeiros.

c¢) Incentivos a I+D+i.

d) Campanas de informacién e concienciacion.

Artigo 6. Plans de aforro e eficiencia enerxética: obxecto e finalidade

Os plans de aforro e eficiencia enerxética son o instrumento do Goberno para a promo-
cion do aforro e a eficiencia enerxética.

O Goberno, por proposta da consellaria competente en materia de enerxia, aprobara
plans de aforro e eficiencia enerxética destinados a mellora da competitividade do tecido
produtivo galego e ao incremento do confort e da calidade de vida do sector residencial de
Galicia.

Os plans de aforro e eficiencia enerxética determinaran as actuacions nesta materia e
estableceran os prazos temporais para a execuciéon daqueles, identificando as diferentes
formas de financiamento e necesidades orzamentarias.

Artigo 7. Plans de aforro e eficiencia enerxética: procedemento de elaboracion

Os plans de aforro e eficiencia enerxética elaboraranse coa participacién dunha comi-
sion interdepartamental da que formaran parte todas as consellarias con competencias en
politicas sectoriais relacionadas co consumo de enerxia.

A consellaria competente en materia de enerxia, como responsable da elaboracion dos
plans de aforro e eficiencia enerxética, establecera os procedementos adecuados para
garantir a participacion das administracions locais e dos diferentes axentes econémicos e
sociais.

Artigo 8. Plans de aforro e eficiencia enerxética: contido

Os plans de aforro e eficiencia enerxética responderan a unha estrutura sectorial que
permita fixar obxectivos separados para os diferentes sectores ou consumidores finais, e
conteran unha relacion de medidas e instrumentos para a sua execucién en cada un dos
sectores identificados.

Os devanditos plans estableceran programas de renovacién de equipos por outros de
alto rendemento enerxético, que levaran a cabo de maneira periddica en todos os sectores
consumidores finais, definindo o seu alcance e atribuindo as responsabilidades e compe-
tencias para a sua posta en marcha as consellarias ou organismos correspondentes da
Xunta de Galicia ou as administracions locais.

XUNTA
DE GALICIA ISSN1130-9229 Deposito legal C.494-1998  http://www.xunta.gal/diario-oficial-galicia




N
=]
©
©
(o]
[ce]
Yo}
N
©
g
[o0]
0
-—
iy
-—
=
—
by
(o]
>
4
o
N~
<
>
©
X
X
O
[}
O]
o]
Q
L
>
@)

DOG Diario Oficial de Galicia

DOG Num. 243 Martes, 26 de decembro de 2017 Pax. 58159

Artigo 9.  Plans de aforro e eficiencia enerxética: financiamento

Os plans de aforro e eficiencia enerxética dotaranse adecuadamente dos medios fi-
nanceiros necesarios para a consecucion dos obxectivos aprobados, xa sexa con cargo
aos orzamentos publicos e/ou a través doutros mecanismos de financiamento.

Artigo 10. Incentivos econémicos: planificacion

As actuacions de fomento da eficiencia enerxética estaran suxeitas a unha planificacién
anual na que se estableceran as medidas concretas que seran de aplicacién para a incen-
tivacion e apoio do aforro e a eficiencia enerxética e os indicadores axeitados para o seu
seguimento.

Artigo 1.  Fomento da I+D+i no ambito do aforro e a eficiencia enerxética

Os instrumentos de fomento da I1+D+i no campo do aforro e a eficiencia enerxética de-
beran orientarse & consecucién dos seguintes obxectivos:

— Potenciar a [+D+i para conseguir a incorporaciéon de tecnoloxias sustentables e efi-
cientes.

— Facilitar a implantacion comercial de tecnoloxias que se atopen en fase de demostra-
cion e/ou comercial.

— Reducir os custos asociados as tecnoloxias de aforro e eficiencia enerxética.

En todo caso, estes instrumentos deberan ser compatibles coas orientacions que deri-
ven das politicas enerxéticas da Unién Europea.

Artigo 12.  Sensibilizacion social: orientacion

A Xunta de Galicia periodicamente lanzara campafias para sensibilizar a cidadania so-
bre o consumo da enerxia dun xeito intelixente.

Este tipo de campanas de sensibilizacion social levaranse a cabo no marco da Directi-

va 2012/27/UE do Parlamento Europeo e do Consello, do 25 de outubro de 2012, e da sua
transposicion a Espafna a través do Plan de accion de eficiencia enerxética 2017-2020.

TITULO Il
Garantia de accesibilidade a enerxia eléctrica

Artigo 13. Beneficiarios: ambito de aplicacion

O presente titulo resultara de aplicacion a todas as unidades familiares que, conforme
a regulacion estatal, tefian a consideracién de consumidor vulnerable, e que asi mesmo
a consellaria competente en politica social determine que se atopan en risco de exclusion
social.

Artigo 14. Finalidade: consecuencias e efectos

O obxectivo pretendido coa presente regulacion é conseguir que todas as subminis-
tracions eléctricas aos consumidores que tefian a consideracion de vulnerables severos
conforme a regulacién estatal, que sexan residentes na Comunidade Auténoma de Galicia
e que estean considerados en risco de exclusion social polos servizos sociais da Xunta de
Galicia, tefian a consideracion de esenciais, de conformidade co disposto no artigo 52.4.j)
da Lei 24/2013, do 26 de decembro, do sector eléctrico.

Artigo 15. Prestacion: alcance e procedemento

A consellaria competente en materia de enerxia da Xunta de Galicia, por solicitude pre-
via do interesado, aboara o 50 % da contia do recibo eléctrico resultante con anterioridade
a aplicacién do bono social aos consumidores que tefian a condicion referida nos artigos
anteriores.

Artigo 16. Obrigas das comercializadoras eléctricas de ultimo recurso (CUR)

As comercializadoras de referencia de ultimo recurso (CUR) estaran obrigadas a asi-
nar os correspondentes convenios de colaboraciéon coa Xunta de Galicia para os efectos
de establecer unha plataforma telematica para comunicar aos servizos sociais e mais a
consellaria competente en materia de enerxia da Xunta de Galicia, cunha periodicidade
mensual, os recofiecementos dos consumidores vulnerables severos.

Unha vez aboado pola consellaria competente en materia de enerxia da Xunta de Gali-
cia 0 50 % do recibo eléctrico aos consumidores vulnerables severos en risco de exclusion
social que asi o soliciten, a comercializadora de ultimo recurso recofiecera a devandita
subministracion como esencial, conforme o disposto no artigo 52.4.j) da Lei 24/2013, do 26
de decembro, do sector eléctrico.

Artigo 17. Procedementos de comunicacion

A direccidn xeral responsable da inclusion social na consellaria competente en materia
de politica social sera o organismo encargado de recibir das comercializadoras eléctricas a
listaxe dos puntos de subministracién de electricidade aos que se iniciase o procedemento
de suspensién da subministracion por falta de pagamento.

Recibida a devandita informacion, procederase a facer as seguintes verificacions:

18. Se se atopan na devandita listaxe consumidores vulnerables severos en risco de
exclusioén social que non exercitasen o seu dereito a que se lles aboe 0 50 % do seu recibo
eléctrico, para o efecto de regularizar de inmediato a dita situacion.

22 No suposto de que algun dos consumidores que figure na listaxe estiver a marxe da
situacion descrita no punto anterior, comprobar se concorre algunha circunstancia de natu-
reza excepcional que xustifique unha intervencién inmediata dos servizos sociais da Xunta
de Galicia co obxecto de paralizar o procedemento de suspension da subministracion.

Artigo 18.  Administracions locais

1. As solicitudes poderan ser presentadas a través das administracions locais, as cales
as trasladaran, cos informes que, de ser o caso, consideren convenientes, aos servizos
sociais da Comunidade Auténoma.

2. Poderanse levar a cabo convenios de colaboracion entre a Comunidade Auténoma
e as administraciéns locais, nos cales a Xunta de Galicia garantira o financiamento das
medidas recollidas nesta lei.

3. A Xunta de Galicia e as administracions locais estableceran as canles de colabora-
cion e comunicacion oportunas para o intercambio de informacion, de ser o caso, xestion
de expedientes, asi como para o resto de actuacions que leve parellas o cumprimento das
disposiciéns desta lei.

Disposicion adicional. Medidas coas compafiias e para a contratacion de subministra-
cions

A Xunta de Galicia levara a cabo negociaciéns coas compafias de subministracién
enerxética co fin de celebrar convenios sobre materias como a mellora nos habitos de con-

sumo, a eliminacion de cortes de subministracion ou a contribucion ao aforro enerxético e
a implantacion e desenvolvemento das medidas de eficiencia.

Disposicion derrogatoria unica. Derrogacion normativa

Quedan derrogadas cantas normas de igual ou inferior rango se opofian ao disposto
nesta lei ou a contradigan.

Disposicion derradeira primeira. Desenvolvemento regulamentario

A Xunta de Galicia ditara no prazo maximo de catro meses as normas de desenvol-
vemento regulamentario da presente lei, sen prexuizo da inmediata implementacion das
prestacions para paliar as situacions de vulnerabilidade en materia de pobreza enerxética.

Disposicion derradeira segunda. Entrada en vigor
Esta lei entrara en vigor o dia 1 de xaneiro do ano 2018.

Santiago de Compostela, catorce de decembro de dous mil dezasete

Alberto Nufez Feijoo
Presidente

